
                             Ներածություն 

 

« Միայն այն ուսուցիչն է իր գործում հմուտ, ով լավ գիտի, թե ինչ պետք է իմանան իր 

աշակերտները և ինչ ճանապարհով է պետք հասնել այդ գիտելիքներին» : 

« Չի կարելի աշխատել առանց նախապես կազմած և լուրջ հաջողություններ 

խոստացող պլան » : 

Վ. Ա. Սուխոմլինսկի  

 

  Մանկավարժության նշանակալի մասը խտանում է դասի մեջ: Դասը 

մանկավարժական գործընթացի բջիջն է: Այն սովորողների կրթության, զարգացման 

և դաստիարակության խնդիրների լուծման համար պարբերաբար կիրառվող 

գործընթաց է, որոշակի ժամանակահատվածում ուսուցիչների և սովորողների 

գործունեության կազմակերպման ձև: 

Հայտնի է, որ ուսուցչի համար դասը սկսվում է նրա պլանավորումից: Դրանով իսկ 

նա կառուցում է դասի ուրվապատկերը, ծրագրում նրա ողջ ընթացքը: 

Հանրակրթական դպրոցի ուսուցչի մասնագիտական գործունեության 

կարևորագույն տեսակներից մեկը դասի պլանավորումն է: Պլաններում տրվում են 

ընկալման ենթակա ուսումնական նյութի բաշխման և մատուցման տևողությունը: 

Պլանավորումն իրականացվում է հիմնական հոգեբանական, դիդակտիկ և 

մեթոդական սկզբունքներին և դրույթներին համապատասխան:  

Հետևյալ կարևորագույն պայմանների պահպանման ամբողջականությունն 

ապահովում է ուսումական գործընթացի պլանավորման հաջողությունը.  

1. Առարկայի դասավանդման նպատակներ. 

2. Առկա դասավանդման միջոցներ ( ուսումնական չափորոշիչ, ծրագիր, 

դասագիրք, ուսուցչի գիրք և այլն) . 

3. Ժամանակակից դասի հիմնական մեթոդական պահանջեր. 

4. Դասավանդման հոգեբանական ( աշակերտների տարիքը, նրանց ընդհանուր 

զարգացվածության աստիճանը, հետաքրքրություների, ցանկությունների, 

հակումների շրջանակները) և դասավանդման մանկավարժական գործոններ 

( դասավանդման փուլը, պլանավորված աշխատանքի տեսակի քանակը և 

այլն) : 

Գործնականում առավել տարածված են օրացուցային, թեմատիկ և օրվա դասի 

պլանավորման տեսակները: 

Օրացուցային պլանավորումը նպատակ ունի նշել ուսումնական նյութի 

բաշխվածությունը՝ ըստ ժամանակի: Դրա համար ծրագրի օգնությամբ որոշվում են 

դասավանդման հիմնական թեմաներն ու ժամկետները: Պլանավորման տվյալ 

տեսակը կողմնորոշում է ուսուցչին ժամանակի առումով, զգուշացնում է 

աշխատանքում ուշացման, ինչպես նաև ավելորդ շտապողության մասին: 

Օրացուցային պլանները սովորաբար կազմվում են կիսամյակի կամ ամբողջ տարվա 

համար: 

Ծրագիրն ու օրացուցային պլանը հիմք են հանդիսանում թեմատիկ պլանավորման 

համար: 

Թեմատիկ պլանավորման հիմնական նպատակն է թեմայի ուսումնասիրման համար 

ուսուցչի և աշակերտի աշխատանքի նպատակերի և խնդիրների, նյութի 

բովանդակության, միջոցների, մեթոդների և հնարքների որոշումը և հստակեցումը: 

  Օրվա դասի պլանավորումն իրենից ներկայացնում է թեմատիկ պլանում 

արտացոլված աշխատանքի նպատակների, բովանդակության միջոցների, 

հնարքների և ձևերի հստակեցումն ու մանրամասնումն առանձին դասի 

շրջանակներում: Օրվա դասի պլանավորման առաջին քայլը դասի նպատակի ( 

խնդրի) որոշումն է: Կախված դասերի համակարգում տվյալ դասի տեղից ու դերից՝ 

հնարավոր է որոշել յուրաքանչյուր դասի խնդիրը: 

  Թեմայի (դասերի համակարգի) գործնական, հանրակրթական և 

դաստիարակչական նպատակների կոնկկրետացումը պետք է իրականացվի 

յուրաքանչյուր կոնկրետ դասի համար՝ հաշվի առնելով դասավանդման 

հոգեբանական և մանակավարժական գործոնները:Դասարանի 

հոգեբանամանկավարժական առանձնահակությունների թերի հաշվառումը օրվա 

դասի պլանավորման կարևորագուն թերություններից է: 

  Կոնկրետ դասի նպատակը ( խնդիրը հանդիսանալով թեմայի մասնիկ, իր հերթին 

կարող է բաժանվել մի շարք նպատակային դրույթների՝ դասի որոշակի մասերի 

խնդիրների: Յուրաքանչյուր նպատակային դրույթ օժտված է որակական և 

քանակական կոնկրետ բնութագրիչներով և իրականացվում է ուսուցչի և 

աշակերտի գործողությունների որոշակի միկրոհամակարգում: 

  Դասի նպատակային դրույթը պետք է հստակ որոշի, թե աշխատանքի ընթացքում 

ինչի վրա պետք է դաձնել հիմնական ուշադրությունը, որը կօգնի ուսուցչին առավել 

արդյունավետ պլանավորել դասը, դրա քայլերը ենթարկել գլխավոր խնդրին: 

  Նպատակային դրույթները տրվում են աշակերտներին դասի սկզբում, իսկ վերջում՝ 

ամփոփվում: 

  Դասի նպատակային դրույթների մեթոդապես գրագետ պլանավորումը ապահովում 

է աշակերտների գիտակից վերաբերմունքը ուսումնական գործընթացին, 

հնարավորություն է տալիս աշակերտներին տեսնելու իրենց աշխատանքի 

միջանկյալ արդյունքները, նպաստում է ուսուցման մոտիվացիայի բարձրացմանը: 

  Պլանավորման հիմնական նպատակը դասավանդման նպատակուղղվածությունը 

և օպտիմալությունն ապահովելն է, ուսումնասիրել դասի պլանավորման 

առանձնահատկությունները և ներկայացնել ուսուցման եղանակների 

կարևորությունը: Ուսումնասիրել և բացահայտել դասի պլանավորման 

արդյունավետ եղանակներ, որոնք խթան կհանդիսանան ուսուցման 

արդյունավետության բարձրացմանը: 

  Այս թեմայի հետազոտության նպատակն է ուսումնասիրել դասի պլանավորման 

առանձնահատկությունները և ներկայացնել ուսուցման եղանակների 

կարևորությունը: 

  Հետազոտության խնդիրներ. 

 ուսումնասիրել դասի պլանավորման նշանակությունը ուսուցման 

գործընթացում, 

 ներկայանել դասի պլանավորման արդյոնավետ եղանակներ, որոնք խթան 

կհանդիսանան ուսուցման արդյունավետության բարձրացմանը, 

 ուսումնասիրել հինգ քայլով դասի պլանավորումը և գործնականում 

կիրառումը 

 

Հետազոտության հարցը. 

   Ինչպե՞ս է դասի պլանավորումը նպաստում արդյունավետության բարձրացմանը: 

 

Թեմայի արդիականությունը. 

  Թեմայի արդիականությունը պայմանավորված է կրթության համակարգում 

աշակերտների ուսուցման անհրաժեշտությամբ: Արդյունավետ դասավադման 

համար նորօրյա դպրոցի ուսուցչին անհրաժեշտ է ոչ միայն դասավանդող առարկայի 

խորը և բազմակողմանի իմացությունը, այլև դասավանդման նպատակերի, 

խնդիրների, դրանց կենսագործմանն ուղղված եղանակների, ձևերի ու միջոցների 

նպատակահարմար ընտրություն կատարելու կարողությունը և հմտությունը: 

  Դասի ճիշտ պլանավորումը դասի արդյունավետության բարձրացման կարևոր 

գործոնն է:  

Գլուխ 1 

Դասի պլանավորում 

Ուսուցման գործընթացի արդյունավետությունը մեծապես կախված է դասի ճիշտ 

պլանավորումից, որը կարելի է պատկերացնել հետևյալ հաջորդականությամբ ՝ 

նախապատրաստական աշխատանքներ դասից առաջ, բուն դասը և վերլուծական 

աշխատանք, որը պետք է կատարել դասից հետո: 

 Սակայն պլանավորելիս, հատկապես սակավափորձ ուսուցիչները, հանդիպում են 

առաջին դժվարություններին, որոնք շատերի համար այդպես էլ անհաղթահարելի են 

մնում; Նրանցից մի մասի կարծիքով, պլան գրելը ձևական, ավելորդ մի հոգս է 

ուսուցչի համար: Ի՞ նչ կարիք կա պլան գրել, մտածում են նրանք, երբ գրեթե միշտ, 

ստեղծագործաբար շեղվում են նրանից: Այս առթիվ տեղին է հիշել 

մանկավարժական գիտությունների դոկտոր, պրոֆեսոր Ա. Բալյանի այն միտքը, թե. 

« Հարուստ գիտելիքները ոչ միշտ են ուսուցչին դարձնում լավ դաստիարակ» : 

 Լավ ուսուցչի վարած յուրաքանչյուր դաս մի ստեղծագործություն է՝ հենված 

տարիների իր փորձի վրա, որ խտացվում, կենտրոնացվում է վաղօրոք կազմած 

պլանի մեջ: Հիրավի, այդպիսի ուսուցիչը յուրաքանչյուր դասին պատրաստվել է 

ամբողջ կյանքում: 

 

Դասից առաջ 

  Արդյունավետ դասավանդման կարևոր նախապայման է դասին հանգամանալից 

նախապատրաստվելը: Սա ենթադրում է նյութին մանրամասն ծանոթանալ և դասի 

ողջ ընթացքը պատկերացնել: Թերևս ամենակարևորը դասի նպատակը հստակ 

գիտակցելն է. ու՞ր ենք հասել, ի՞նչ ուղիով, ի՞նչ միջոցներով: 

  Նախապատրաստության կարևոր մաս է կազմում նաև դասասենյակի 

համապատասխանեցումը տվյալ դասի ընթացքից բխող պահանջներին: Ուսուցիչը 

պետք է դասավորի նյութերը, համապատասխանեցնի կահավորանքը և համոզվի ՝ 

արդյոք օգտագործվելիք տեխնիկական միջոցները սարքին են: Հնարավոր է, որ 

կարիք լինի փոփոխելու մեթոդների հաջորդականությունը ՝ իրադրությունը 

հարմարվելու նպատակով: 

  Այս ամենի մասին նախօրոք հոգալը ուսուցչին լրացուցիչ վստահություն կներշնչի, 

կօգնի դասի հարթ ընթացքին և ժամանակի արդյունավետ տնօրինմանը: 

   Հարցեր, որոնց շուրջ դասից առաջ մտածելով ՝ ուսուցիչը կարող է ավելի հստակ 

գնահատել դասին իր պատրաստ լինելը և բարելավել դասի պլանը. 

 Դասի նպատակի սահմանումը և ակնկալվող արդյունքների հստակեցումը: 

 Որքանո՞վ են իմ ակնկալիքներն ու սպասումները իրատեսական: 

 Ինչպե՞ս կարող եմ համոզվել, որ աշակերտները պատրաստ են վարժությանը / 

քննարկմանը: 

 Ինչպե՞ս պետք է կառուցեմ դասի ընթացքը: 

 Որքանո՞վ են իմ ակնկալիքները իրատեսական ժամանակի առումով: 

 Ինչպե՞ս կարող եմ գնահատել աշակերտների հմտութունների ձեռքբերումը: 

 Ի՞նչ եմ ուզում, որ աշակերտներն զգան ( ինչպիսի՞ վերաբերմունք եմ ուզում 

ձևավորել) : 

Այս հարցերի հստակ պատասխանները թույլ կտան ուսուցչին հստակ որոշելու 

դասավանդման մեթոդը: 

 

Բուն դասը 

Բուն դասի ընթացքը կարելի է բաժանել հետևյալ փուլերի ՝ խթանման, իմաստի 

ընկալման և կշռադատման ( ԽԻԿ) : 

 

Խթանման փուլի հիմնական նպատակներից են. 

 Նախապատրաստել սովորողներին նոր դասի ընկալմանը. դա կարելի է կատարել 

նախորդ դասի հարցման, ամփոփման միջոցով, հատկապես, երբ նոր դասը հնի 

շարունակությունն է: 

 Բացահայտել նոր նյութի վերաբերյալ սովորողների գիտելիքները: 

 Ակտիվացնել աշակերտներին ՝ ներգրավելով նրանց քննարկվելիք նյութի մեջ: 

 Աշակերտների մոտ ձևավորել գիտելիքներ և հմտություններ ձեռք բերելու 

ձգտում: 

Դասի նախապատրաստական մասը պետք է սկսել կազմակերպչական հարցերի 

լուծումով, տնային աշխատանքների վերաբերյալ անհրաժեշտ պարզաբանումներով, 

նոր դասի թեման և նպատակը հաղորդելով: 

Մեթոդներ, որոնք հարմար են կիրառել խթանման փուլում: 

 Մտագրոհ. 

 Խմբավորում. 

 Պրիզմա. 

 Մտածիր – զույգ կազմիր – քննարկիր. 

 Հինգրոպեանոց ազատ շարադրանք. 

 ԳՈՒՍ աղյուսակի առաջին և երկրորդ սյունակները. 

 Ուղղորդված ընթերցանության առաջին քայլը: 

 

Իմաստի ընկալման փուլի հիմնական նպատակներից են. 

 

 Սովորողների մոտ հետաքրքրության աճի պահպանումը. 

 Տեղեկտվության ընկալման ինքնավերահսկման ապահովումը. 

 Նոր և հին տեղեկատվության շաղկապումը և իմացության նոր կառույցի 

ստեղծումը: 

Մեթոդներ և մեթոդական հնարներ, որոնք հարմար են կիրառել իմաստի 

ընկալման փուլում. 

 T- աձև աղյուսակ. 

 Գաղափարների քարտեզագրում. 

 Վենի դիագրամ. 

 Փոխգործուն նշանների համակարգ. 

 Բանավեճ. 

 Զրույց. 

 Համառոտ դասախոսություն. 

 Կարուսել. 

 Ապագայի անիվ. 

 Խորանարդում. 

 Խճանկար. 

 Ուղղորդված ընթերցանություն. 

 Ընդհատված դասախոսություն. 

 Կրկնակի գրառումների օրագիր. 

 Շրջագայություն պատկերասրահում և այլն: 

 

Կշռադատման փուլի նպատակներից են. 

 

 Սովորողները նոր ստացած տեղեկատվությունը կարողանան արտահայտել 

իրենց բառերով և ձևակերպումներով: 

 Նոր գիտելիքների միաձուլում ունեցածին և դրանց աստիճանական 

ինտեգրացում: 

 

Մեթոդներ, որոնք հարմար են կիրառել կշռադատման փուլում. 

 Քառաբաժան. 

 Խորանարդում. 

 Երեք բանալի, մեկ կողպեք: 

 

Բոլոր փուլերի համար էլ գոյություն ունեցող մեթոդները բազմաթիվ ու բազմազան 

են, որոնցից որոշներն են, որոնք մենք նկարագրել ենք կամ առաջարկել կիրառման 

դասի որոշակի փուլերի համար: Ընտրությունը կախված է դասավանդվող 

առարկայից, դասի նպատակից և տրամադրված ժամանակից: Այս մեթոդներից 

շատերը կարող են կիրառվել մեկ դասաժամի ընթացքում, սակայն որոշները կարելի 

է երկարացնել ՝ հանձարարելով տնային աշխատանք: 

  Դասի պլանը գրելիս պետք է առանձնահատուկ ուշադրությու դարձնել 

ժամաբաշխման վրա, որի ճիշտ բաշխումը և նրան հետևելն ամբոշջ պլանավորած 

գործընթացի իրականացման և բարձր արդունավետության երաշխիք է: 

Յուրաքանչյուր դասի պլանավորում ենթադրում է ստեղծագործ և լուրջ աշխատանք, 

որի արդյունքում ուսուցիչը գտնում և մշակում է այն ձևերն ու հնարները, որոնք 

տանում են դեպի դասի նպատակների իրականացում: 

 

Դասից հետո 

Դասից հետո անհրաժեշտ է վերլուծել կատարված աշխատանքը և պարզել, թե.  

 Ուսուցիչը հասա՞վ արդյոք դասի նպատակին: 

 Արդյո՞ք իրականացան դասի նպատակներին հասնելու ակնկալիքները և ի՞նչ 

չափով: 

 Ճի՞շտ էին արդյոք ընտրված մեթոդները: 

 Ժամանակի բաշխումը որքանո՞վ էր իրատեսական: 

 Ի՞նչը կարելի էր ավելի ճիշտ կազմակերպել և ինչպե՞ս: 

 

Դասը պլանավորելիս ուսուցիչը պետք է հստակեցնի գնահատման խնդիրները: 

Գնահատման համար ուսուցիչը պետք է ստանա ապացույցներ, որ աշակերտները 

 յուրացրել են դասի նյութի բովանդակությունը, 

 ձեռք են բերել մտածողության և սովորելու համապատասխան 

փորձառություն: 

Գնահատումը կարող է իրականացվել դասին զուգահեռ, ինչպես նաև նրա տարբեր 

փուլերում, ոչ միայն վերջում, ինչպես արվում է ավանդաբար: 

  Գնահատման համար աշակերտներին տրվում են երկու տիպի հարցեր: Առաջինը ՝ 

նյութի յուրացումը, երկրորդը ՝ մտածողություը ստուգելու նպատակով: Գոյություն 

ունեն գնահատման բազմաթիվ ռազմավարական մեթոդներ ՝ ինքնագնահատում, 

խմբային ինքնագնահատում, թեսթեր, գնահատման սանդղակներ ( ռուբրիկներ) , 

թղթապանակ- հավաքածուներ և այլն, որոնցից ուսուցիչը պետք է ընտրի տվյալ 

նյութի համար ամենից նպատակահարմարը: Ուսուցիչը մինչև դասին անցնելը 

պետք է պլանավորի ժամանակը, մտածի անհրաժեշտ ռեսուրսների մասին, որոշի, 

թե նախատեսված աշխատանքի համար ինչպես պետք է խմբավորի աշակերտներին 

( ի՞նչ ձևով և ի՞նչ քանակով) : 

Գլուխ 2 

Դասի տարբեր փուլերում կիրառվող արդյունավետ 

մեթոդներ 

 

Խթանման փուլ 

  Խթանման փուլի գլխավոր նպատակն է օգնել աշակերտներին՝ ի մի բերել 

դասանյութի վերաբերյալ իրենց նախնական գիտելիքները, շարժել նրանց 

հետաքրքրությունը և նորը սովորելու դրդապատճառներ, շարժառիթներ 

ստեղծել: Բազմազան են խթանման փուլում օգտագործվող վարժությունները, 

որոնցից ուսուցիչն ընտրություն կատարելու մեծ հնարավորություն ունի: 

Արդյունավետ խթանման վարժությունները կնպաստեն ակտիվ 

ուսումնառությանը:  

Խմբավորում 

  Սա գրավոր վարժություն է, որը սիրով կատարում են գրեթե բոլոր 

աշակերտները: Այն հնարավորություն է տալիս պատկերացում կազմել տվյալ 

թեմայի վերաբերյալ աշակերտների իմացության, ընկալումների և 

պատկերացումների մասին: Աշակերտները, կատարելով այն, հնարավորություն 

են ունենում տեղեկանալ իրենց ունեցածգիտելիքների և դրանց միջև գոյությու 

ունեցող կապերի մասին: Խմբավորումը ներկայացնելիս նախ անհրաժեշտ է 

նկարագրել դրա քայլերը՝  

 Գրել թեմայի հետ առնչվող որևէ առանցքային բառ գրատախտակի կամ 

թղթի կենտրոնում: 

 Մտագրոհի միջոցով գրառել այդ բառին առնչվող բառերն ու 

արտահայտությունները: 

 Գաղափարների գրառելը ավարտելուց հետո գծիկներով միացնել այն 

բառերը, որոնք իրար հետ առնչվում են: 

 Հնարավորին չափ շատ մտքեր գրել՝ մինչ դրանք կամ տրված ժամանակը 

կսպառվի: 

Առաջին անգամ այս վարժությունը ներկայացնելիս անհրաժեշտ է ընտրել այնպիսի 

թեմա, որ խմբի բոլոր անդամների համար հոգեհարազատ լինի: Այն մեկ անգամ 

խմբով կատարելուց հետո աշակերտներն այնքան են հմտանում, որ կարողանում են 

կատարել ինչպես փոքր խմբերով, այնպես էլ՝ անհատապես:  

Մտագրոհ կամ մտքեր տարափ 

  Մտագրոհը խմբի անդամների միջև մտքերի փոխանակման ընթացքում 

գաղափարների ստեղծման և հարստացման եղանակներից մեկն է: Մինչ 

դասանյութին անցնելը, ուսուցիչը որոշակի ժամանակում անհատապես կամ 

զույգերով կազմել է տալիս իրենց իմացած տեղեկատվությունը նոր հաղորդվելիք 

թեմայի վերաբերյալ: Այնուհետև բոլոր մտքերը, գաղափարները գրի են առնվում 

գրատախտակին: Ամեն միտք՝ թեկուզ անվստահ և վախվորված, խրախուսվում է: 

Այս մեթոդի սկզբունքային առանձնահատկությունն այն է, որ բացառվում է 

առաջադրված լուծումների մասին անել որևէ քննադատություն կամ տալ 

գնահատական:Յուրաքանչյուր մասնակից ազատ և անկաշկանդ արտահայտում է 

իր իմացածը, չի անհանգստանում, չի վախենում սխալվելուց, անհավանական, 

անհեթեթ և հակասական գաղափարներ արտահայտելու մտավախություն չի 

ունենում: Այդպիսի անկաշկանդ մթնոլորտի ստեղծումը նպաստում է 

ստեղծագործական մտածողության զարգացմանը:  

  Մտքերը, գաղափարները գրատախտակին գրի առնելուց հետո ընթերցում ռն նոր 

նյութը, ապա ամբողջ խմբով քննարկում են առաջադրված գաղափարները, 

անհրաժեշտության դեպքում լրացնում, եղած անհամաձայությունները քննարկում, 

շտկում: Այս մեթոդի հիմնական նպատակը աշակերտների ուշադրությունը տվյալ 

նյութի վրա կենտրոնացնելն է, նոր գաղափարներ « հայտնաբերելը» : 

  Ճիշտ են հետևյալ ասույթները.  

« Չկա ավելի վտանգավոր բան, քան միտքը, եթե այն միակն է» . 

« Լավ մտահղացումներ ունենալու լավագույն ձևը շատ մտահղացումեր ունենալն է» 

: 

 

Ուղղորդված ընթերցանություն 

  Տեքստը բաժանել հատվածների և յուրաքանչյուր հատվածից առաջ հարցնել 

աշակերտներին, թե նրանց կարծիքով ի՞նչ է կատարվելու այս հատվածում, կամ ի՞նչ 

ինֆորմացիա են նրանք ակնկալում ստանալ:  

Ազատ շարադրանք 

  Մինչ նոր նյութին անցնելը աշակերտներին խնդրել ազատ շարադրել, թե ինչ գիտեն 

կամ կուզենային իմանալ տվյալ նյութի մասին: 

 

Խառնված հերթականություններ 

  Դասանյութը բաժանել մի քանի տրամաբանական հատվածների, դրանք գրել 

առանձին թղթերի վրա, խառնել և դնել գրատախտակի ներքևում: Դասարանին 

առաջարկել որոշել իրենց կարծիքով ճիշտ հերթականությունը: Երբ աշակերտները 

համաձայնության են գալիս իրադարձությունների հերթականության շուրջ, 

ուսուցիչը հաձարարում է ընթերցել տեքստը ու տեսնել, թե արդյոք իրենց 

դասավորությունը համապատասխանու՞մ է տեքստին: 

 

Կանխատեսումներ՝ զույգերով 

  Նոր դասի նյութից ( մինչ այն ներկայացնելը) ընտրել 5-6 բառ, գրել 

գրատախտակին, աշակերտներին խնդրել ուշադիր կարդալ այդ բառերը: Ասել, որ 

դրանք վերցված են դասի նյութից, խնդրել, որ իրենց զույգի հետ կանխատեսումներ 

անեն, թե դասի թեման ինչի մասին կարող է լինել, և այդ բառերն ինչպես կարող են 

օգտագործված լինել դասում: Հինգ րոպե կարելի է տրամադրել քննարկումների և 

գրառումների համար: Իրենց գրառումներին նրանք պետք է անդրադառնան դաս 

ընթերցելուց հետո միայն և ասեն՝ արդյոք իրենք ճի՞շտ էին կանխագուշակել, թե՞ ոչ:  

 

Իմաստի ընկալման փուլ 

  Այս փուլում աշակերտը հաղորդակցվում է նոր նյութին: Այդ հաղորդակցումը կարող 

է կատարել դասանյութն ընթերցելու, կինոնկար դիտելու, բանավոր խոսք լսելու և այլ 

եղանակներով: Այս փուլի ընթացքում ամենակարևորը ներգրավման աստիճանը, 

հետաքրքրությունը և եռանդը պահպանել կարողանալն է, որը ձեռք է բերվել 

խթանման փուլի ընթացքում: Հաջորդ կարևոր խնդիրն է օգնել սովորողներին 

վերահսկելու սեփական ընկալումը և իրենց նախնական իմացածի ու նոր 

գիտելիքների միջև կամուրջ կառուցել: 

  Ուսուցիչը պետք է հստակ իմանա, թե ինչպե՞ս պետք է հետազոտվի նյութի 

բովանդակությունը, աշակերտները ի՞նչ պետք է անեն դասի ընթացքում նյութը 

խորությամբ ընկալելու համար: Այս փուլի համար ևս կան բազմաթիվ մեթոդներ, 

որոնցից ըստ նպատակահարմարության կարող է օգտվել ուսուցիչը:  

 

Փոխգործուն գրառումների համակարգ՝ արդյունավետ կարդալու և մտածելու 

համար 

  Այս մեթոդի օգնությամբ կարելի է մեծացնել աշակերտների հետաքրքրություը և 

վերահսկել ընկալման ընթացքը: Դասարանում գործածվող նշանների թիվը կախված 

է աշակերտների տարիքից: Տարրական դասարաններում գերադասելի է 

օգտագործել երկուսից ոչ ավելի նշան՝ « + » ՝ « Ես սա գիտեմ» և « - » ՝ « Ես սա 

չգիտեմ» : Այս մեթոդը կարդալու ընթացքում օգնում է աշակերտին վերահսկել  

սեփական ընկալումը: 

  Դասի նյութի վերաբերալ իրենց նանական գիտելիքները մտագրոհի ենթարկելուց 

հետո աշակերտները տեքստում վերը նշված նշաններով նշում են այն հատվածները, 

որոնք հաստատում են իրենց նախնական գիտելիքները (« + » ) , և այն 

հատվածները, որոնք պարունակում են նոր ինֆորմացիա, որն իրենք չգիտեին (« - » 

) : Ապա, տեքստի բովանդակությանը ծանոթանալուց հետո զրուցում են կողքի 

ընկերոջ հետ, քննարկում այն հատվածները, որոնք հաստատում են իրենց իմացածը 

և այն հատվածները, որոնցից իրենք ստացել են նոր տեղեկություններ: Ցանկալի է, 

որ դասանյութը ընթերցելուց հետո յուրաքանչյուր աշակերտ կազմի իր անհատական 

աղյուսակը: Դա արվում է հետևյալ կերպ. 

 

 

 

 

 

Առաջին սյունակում գրում է այն, ինչ ինքը գիտեր, իսկ երկրորդ սյունակում՝ ինչ նոր 

է իմացել: 

Երկակի գրառման օրագիր 

  Աշակերտներին առաջարկվում է տետրի էջը բաժանել երկու հավասար մասի ( 

երկայնքով) : Դասը ընթերցելուց հետո էջի մի մասում նշել այն հատվածը, որը իրենց 

կարծիքով ամենակարևորն է, իսկ մյուս մասում մեկնաբանել, թե ինչու է այդ 

հատվածը կարևորում, ինչու է այն գրավել իրենց ուշադրությունը, ինչի մասին է այն 

իրենց մտածել տալիս: Դրանից հետո աշակերտներն ընթերցում են իրենց դուր եկած 

հատվածները և արած մեկնաբանությունները: Ընթերցման ժամանակ պարզել, թե էլ 

ով է ընտրել ընթերցվող հատվածը և ինչպես է մեկնաբանել ընտրությունը: 

  Վերջում ցանկալի է, որ ուսուցիչը ևս, որպես մասնակից, կարդա իր գրառումները: 

Հարցադրումներ 

  Տեքստը բաժանվում է հատվածների: Դասարանը բաժանվում է մի քանի հոգուց 

կազմված թիմերի: Տեքստի յուրաքանչյուր հատված ընթերցելուց հետո թիմերը 

դադար են առնում և հերթով միմյանց հարցեր տալիս կարդացածի մասին: Ցանկալի 

                    +                    - 

է, որ ուսուցիչը ևս մասնակցի այս վարժության կատարմանը, լինի որևէ թիմի 

անդամ: Նա աշակերտներին կուղղի մի քանի դիպուկ հարց, որոնք աշակերտներին 

մտածելու տեղիք կտան, կտանեն տեքստի խորքերը: Այն կօգնի, որպեսզի 

աշակերտները խուսափեն պարզունակ, վերարտադրողական հարցերից և մտածեն, 

թե ինչ կարգի հարցեր է անհրաժեշտ առաջադրել: 

  Այս վարժութունը կարելի է օգտագործել նաև ամբողջ դասարանի հետ 

աշխատելիս: Աշակերտները տեքստից ընթերցում են մի հատված, ապա 

դադարեցնում այն, փակում գրքերը և ուսուցչին ուղղում իրենց հարցերը: Դրանից 

հետո նրանք ընթերցում են հաջորդ հատվածը: Այս անգամ դերերը փոխվում են: 

Ուսուցիչը հանդես է գալիս հարցեր տվողի դերում, իսկ աշակերտները՝ 

պատասխանողի:Նման մի հարցափոխանակությունից հետո կարելի է փոխել 

վարժության բնույթը՝ առաջարկել կանխագուշակել նյութի շարունակությունը և 

հիմնավորել: 

Փոխադարձ ուսուցում 

  Բոլորին հայտնի է, որ սովորեցնելը սովորելու լավագույն եղանակն է: 

  Տեքստի մի հատված փոքր խմբով ընթերցելուց հետո աշակերտները հերթով պետք 

է ստանձնեն « ուսուցչի» և կարդացածն ամփոփելու համար հարցեր տան իրենց 

ընկերներին, պարզաբանեն անհասկանալի մասերը և մինչջ այդ դերը հաջորդ 

աշակերտին հանձնելը փորձեն կանխատեսել, թե ինչի մասին է տեքստի հաջորդ 

հատվածը, ապա բոլորին հանձնարարեն կարդալ հաջորդ հատվածը: 

  Որպեսզի աշխատանքն արդյունավետ լինի, առաջին հատվածի քննարկումը 

կատարում է ուսուցիչը: Աշակերտները ոչ միայն պետք է ուշադրություն դարձնեն 

հատվածին ու մասնակցեն քննարկմանը, այլ նաև հետևեն, թե ինչպես է ուսուցիչը 

վարում դասը, որովհետև հաջորդ հատվածների ընթերցման ժամանակ նրանցից 

յուրաքանչյուրը հերթով ստանձնելու է ուսուցչի դերը: 

  Գրատախտակին կախված աղյուսակոմ նշված են այլ քայլերը, որոնք պետք է 

կատարվեն յուրաքանչյուր հատվածի ընթերցումից հետո. 

1. Ամփոփել ընթերցված հատվածը: 

2. Կարդացած հատվածի վերաբերյալ 1-2 հարց տալ և աշակերտներից ստանալ 

դրանց պատասխանները: 

3. Պարզաբանել այն հարցերը, որոնք աշակերտների համար պարզ չեն: 

4. Կանխագուշակել, թե ինչի մասին է տեքստի հաջորդ հատվածը: 

5. Բոլորին հանձնարարել կարդալ տեքստի հաջորդ հատվածը: 

Այնուհետև ուսուցիչը աշակերտներին ծանոթացնում է աղյուսակին, որպեսզի օգնի 

նրանց հետևել, թե ինչպես է ինքև վարում քննարկումը: Քննարկման յուրաքանչյուր 

փուլ անցկացնելիս նա առաջարկում է աշակերտներին հետևել աղյուսակին և 

վերոհիշյալ կետերին, երբ իրենք կվարեն քննարկումը՝ հանդես գալով ուսուցչի 

դերում: 

 

Համագործակցային ուսումնառության խմբեր 

  Այս խմբերը կարող են քննարկման համար հարցեր ընտրել և պատասխանել դրանց 

կամ վերցնել որևէ խնդիր և լուծել այն: Խմբի յուրաքանչյուր անդամ կարող է 

խմբային աշխատանքում ունենալ որևէ դեր՝ գրանցող, զեկուցող, ստուգող, 

ամփոփող, ընթերցող և այլն: Յուրաքանչյուր խմբում անհրաժեշտ է 

պարտականությունների հստակ բաշխում կատարել: Դերերի կարևորության վրա 

առանձին ուշադրություն հրավիրելը աշակերտներին մղում է ավելի լուրջ 

վերաբերվել և իսկապես կատարել դրանք: Սակայն վարժութունից վարժություն այս 

դերերը պետք է վերաբաշխվեն, քանի որ այստեղ նպատակը նշված հմտությունների 

հավասար զարացումն է բոլորի մոտ: Կարելի է մտածել նաև նոր դերերի մասին: 

Համագործակցային խմբերում աշակերտներն իրենք են միմյանց սովորացնում 

նյութի այս կամ այն հատվածը: Յուրաքանչյուրը պատասխանատու է մյուսների 

կողմից նյութը յուրացնելու համար: Այս խմբերում միավորներ կարելի է տալ անգամ 

ընկերներին լավ սովորացնելու համար: 

Հետազոտության ուղենիշներ 

  Աշակերտներին տալ ուղնեիշներ, որոնք նրանց ուշադրությունը կբևեռեն տեքստի 

կարևորագույն մասերի վրա և կզարգացնեն մտածողությունը: 

Կշռադատման փուլ 

  Կշռադատումը սովորելու գործընթացի այն փուլն է, երբ աշակերտները մտովի 

հետադարձ հայացք են գցում ու խորհում դասի ընթաքում հանդիպած 

գաղափարների և ընկալած նյութի շուրջ, տալիս են հարցեր, անում 

մեկնաբանություննեռ, բանավիճում, նոր սովորածը օգտագործում են որևէ կերպ: 

  Մի շարք առարկաներում, որոնց դասավանդումը ներառում է նաև 

գործողությունների ուսուցու, ինչպես օրինակ մաթեմատիկան, կարելի է 

կշռադատման փուլը մի փոքր ընդլայնել և հավելել նաև կիրառումը: Նոր հաղորդված 

նյութի նախնական ըմբռնումից հետո կարելի է այն կիրառել նոր խնդրի կամ 

վարժության լուծման ժամանակ: 

  Կշռադատման փուլի կազմակերպման համար կան բազմաթիվ ու բազմազան 

տարբերակներ: Ընտրությունը կախված է դասավանդվող առարկայից, 

աշակերտերի մակարդակից, նպատակահարմարությունից: 

Ներկայացնենք մի շարք վարժություններ, որոնք կարելի է կազմակերպել այս 

փուլում: 

Ընթերցողից պատասխան ակնկալող հարցեր 

  Եթե ընթերցվել է տեքստ, որը ենթադրում է աշակերտների սուբյեկտիվ 

պատասխաններ, ապա կարելի է ընդհանուր հարցեր առաջարկել. 

  - Ի՞նչ նկատեցիք այս տեքստում: 

  - Ինչի՞ մասին այն ստիպեց մտածել: 

  Կամ առաջարկել ավելի մասնավոր հարցեր. 

  - Ո՞րն է տեքստի ամենակարևոր ասելիքը: 

  - Ո՞րն է տեքստի ամենակարևոր նախադասությունը: 

  - Ո՞րն է տեքստի ամենակարևոր բառը: 

Երկակի գրառման օրագրի քննարկում 

  Եթե իմաստի ընկալման փուլում օգտագործվել է « Երկակի գրառման օրագիր» 

վարժությունը, ապա ուսուցիչը կշռադատման փուլում աշակերտների գրառած 

մտքերի և մեկնաբանությունների շուրջ կարող է քննարկում ծավալել: Ապա տալ մի 

քանիընդհանրացնող հարց: Օրինակ՝  

  - Ի՞նչ կիշեք՝ այս նյութի հետ կապված: 

  - Ո՞րն է այս դասանյութի կարևոր ասելիքը: 

  -Նյութը ձեզ հետաքրքրե՞ց, ինչու՞:  

Ընդհանուր հարցման քննարկում 

  Աշակերտներին խնդրել մտածել և քննարկել նախօրոք պատրաստած մեկնաբանող 

հարցեր  ( մեկնաբանող հարցը հստակ, կոնկրետ հարց է, որը վերաբերում է 

տեքստում եղած որևէ խնդրի, և որին կարելի է տալ մի քանի պատասխան) : 

Վեննի դիագրամ 

  Վեննի դիագրամը կառուցվում է երկու շրջանագծերով, որոնք հատման կետ ունեն 

կենտրոնում: Այդ դիագրամը կարելի է կառուցել գաղափարները միմյանց 

հակադրելու կամ դրնց ընդհանրությունը ցույց տալու նպատակով: 

Հնգյակ 

  Հնգյակն իրենից ներկայացնում է մի բանաստեղծություն, որի ստեղծման համար 

անհրաժեշտ է ստացված ինֆորմացիան, գիտելիքներըհամադրել ու արտահայտել 

դիպուկ արտահայտություններով, որոնք պարունակում են թեմայի նկարագրություն 

կամ դրա մասին դատողություն: 

  Հնգյակները լավ միջոց են ստացված տեղեկատվությունը համադրելու, աշակերտի 

ընկալումը ստուգելու և այն ստեղծագործաբար արտահայտելու համար: Այն 

կշռադատման փուլի արդյունավետ միջոց է: 

Խորանարդում 

  Խորանարդումը կշռադատման փուլում կիրառվող մեթոդներից է, որը աշակերտին 

մղում է պատասխանելու թեմային առնչվող վեց տարբեր հարցերի, որոնք սկսում են 

պարզից և աստիճանաբար բարդանում: 

  Այս մեթոդի համար օգտագործվում է խորանարդ երկրաչափական մարմինը: 

Խորանարդը կարող է պատրաստված լինի թղթից, ստվարաթղթից: Նրա կողի 

երկարությունը նպատակահարմար է, որ լինի 15- 20 սմ: Ուսուցիչն աշակերտներին 

բաժանում է փոքր խմբերի, տալիս է թեմայի հետ կապված որևէ առարկա կամ 

հասկացություն ( ցանկալի է, որ յուրաքանչյուր խմբի տրվի տարբեր առարկա կամ 

հասկացություն) և խորանարդ, որի վեց նիստերից յուրաքանչյուրի վրա գրված են 

հետևյալ առաջադրանքները: 

  Նկարագրի՛ր այն  ( ինչ տեսնում ես՝ գույները, ձևերը, չափսերը) : 

  Համեմատի՛ր այն ( ինչի՞ է նման , ինչի՞ց է տարբեր) : 

  Ինչի՞ մասին է այն ստիպում քեզ մտածել: 

  Ինչի՞ց է այն բաղկացած ( կամ պատրաստված) : 

  Ինչպե՞ս կարող ես օգտագործել այն: 

  Այն լա՞վն է, թե՞ վատը: 

  Խմբերին առաջարկվում է ուշադիր դիտել առարկան կամ մտածել տրված 

հասկացության մասին և իրար հետ համագործակցելով՝ գրավոր պատասխանել 

խորանարդի նիստերի վրա գրված 6 առաջադրանքներին ( լավ կլինի նիստերը 

համարակալել, որ պատասխանելիս աշակերտները հեշտից գնան դեպի բարդը) : 

Խմբերն ազատ շարադրում են իրենց մտքերը: Գրավոր հատվածն ավարտելուց 

հետո իրար են ներկայացնում իրենց կատարածը: Անհրաժեշտության դեպքում մյուս 

խմբերի անդամները կարող են շտկումներ, լրացումներ կատարել կամ հարցեր տալ, 

գնահատել կատարածը՝ պարզաբանելով, թե ինչը դուր եկավ և ինչու: 

Խորանարդման մեթոդը կիրառելի է ծանոթ թեմայի դեպքում, թիրախ առարկան 

կամ հասկացությունը զգուշորեն պետք է ընտրել: 

  Այս մեթոդի կիրառումը շատ օգտակար է կշռադատման փուլում: Այն օգնում է, որ 

աշակերտը կարողանա առարկան, հասկացությունը դիտել տարբեր 

տեսանկյուններից: 

Մտածի՛ ր, զույգ կազմի՛ ր, մտքեր փոխանակի՛ ր 

  Այս վարժությունն արագ կատարվող համատեղ ուսումնառության վարժություն է, 

որն օգնում է աշակերտներին մտածել, կշռադատել տեքստի շուրջ և ընկերների 

օգնությամբ հստակեցնել, ձևակերպել իրենց մտքերը: Ուսուցիչը նախօրոք թեմայի 

շուրջ հարցեր է պատրաստում, որոնք սովորաբար բաց բնույթ ունեն ( միանշանակ 

պատասխա չեն ենթադրում) և աշակերտներին խնդրում է կրճատ գրել այդ հարցերի 

պատասխանները: Այնուհետև աշակերտները զույգեր են կազմում և միմյանց հետ 

մտքեր փոխանակում՝ փորձելով գտնել այն պատասխանը, որն ամբողջացնում է 

իրենց երկուսի կարծիքները, գաղափարները: Ապա ուսուցիչն առաջարկում է 

զույգերից մի քանիսին ներկայացնել իրենց քննարկումների արդյունքները: 

Հինգ րոպեանոց շարադրանք 

  Հինգ րոպեանոց շարադրանքն օգտագործվում է դասի վերջում, որպեսզի 

աշակերտներին օգնի ամփոփել ուսումնասիրվող թեմայի մասին իրենց մտքերը և 

ուսուցիչներին առավել հստակ պատկերացում տա դասի մտավոր ներգործության 

վերաբերյալ: 

  Աշակերտներին առաջարկվում է գրել, թե ի՞ նչ սովորեցին այս դասն 

ուսումնասիրելիս, ինչպես նաև առաջադրեն նյութին առնչվող մի հարց, որի 

պատասխանը դեռ չգիտեն: 

  Ուսուցիչը շարադրությունները կարող է հավաքել, ուսումասիրել և օգտագորել 

հաջորդ օրվա դասը պլանավորելիս: 

Անկյուններ 

  « Անկյունները» համագործակցային ուսումնառության վարժություն է, որի 

նպատակը հակասական հարցերի շուրջ բանավեճ ծավալելն է: Այն կարող է 

հաջորդել վիճահարույց տեքստի ընթերցմանը, ֆիլմի դիտմանը կամ աշակերտներին 

հետաքրքրող որևէ թեմայի: « Անկյունները» վարժության իմաստն այն է, որ 

աշակերտները որևէ խնդրի վերաբերյալ ընդունեն մի դիրքորոշում և կարողանան 

այն պաշտպանել: Այս վարժության ընթացքում մասնակիցները պետք է ուշադիր 

լսեն միմյան և դիմացինի փաստարկների համոզիչ լինելու դեպքում փոխեն իրենց 

կարծիքը կամ չընդունելու դեպքում հակափաստարկներ բերեն ու պաշտպանեն 

իրենց տեսակետը: 

  Այս վարժությունն աշակերտներին խրախուսում է լսել ուրիշների մտքերը և 

փաստարկները և դրանց ընդունելու դեպքում փոխել եղած պատկերացումները: 

Այն կազմակերպվում է հետևյալ կերպ. 

  Քննարկվող թեմայի վերաբերյալ մտագրոհի միջոցով պարզվոմ են աշակերտների 

դիրքորոշումները: 

  Աշակերտներին ժամանակ է տրվում իրենց ընտրած դիրքորոշման օգտին համոզիչ 

փաստարկներ ձևակերպել: 

  Աշխատանքն ավարտելուց հետո այդ խնդրի վերաբերյալ դրական դիրքորոշում 

ունեցողները հավաքավում են դասասենյակի մի անկյունում, իսկ բացասական 

դիրքորոշում ունեցողները՝  մյուս անկյունում: Իսկ այն աշակերտները, որոնք որևէ 

կոնկրետ դիրքորոշում չունեն՝ երրորդ անկյունում: 

  Մի քանի րոպեի ընթացքում խմբերը քննարկում են իրենց գրաոր փաստարկները, 

որոշում իրենց դիրքորոշումն ամրապնդող ամենահամոզիչ փաստարկները, ընտրում 

իրեց խոսնակներին, որոնք բանավեճի ընթացքում պետք է ներկայացնեն խմբերի 

կարծիքները: 

  Բանավեճը սկսելիս յուրաքանչյուր խումբ հստակ ներկայացնում է քննարկվող 

հարցի մասին իր դիրքորոշումը և բերում հիմնավորող փաստարկներ: 

  Երբ խմբի խոսնակները ավարտում են իրենց խմբի տեսակետները ներկայացնելը, 

խմբի մյուս անդամները ևս կարող են քննարկման մասնակից դառնալ: 

  Քննարկման ընթացքում մասնակիցները, ինչպես նաև խումբը, կարող են փոխեկ 

իրենց կարծիքը: Նրանք նախկին համախոհների անկյունից պետք է տեղափոխվեն 

այն անկյունը, որոնց փաստարկներն ավելի համոզիչ կթվան իրենց: 

  Խմբերը պետք է աշխատեն մտածել և իրենց տեսակետը հաստատելու համար 

գտնել այնպիսի նոր փաստարկներ, որ ավելի շատ կողմնակիցներ ձեռք բերեն: 

Քննարկումն ավարտելուց հետո կարելի է առաջարկել խմբերից յուրաքանչյուրին 

հանրագումարի բերել իրենց դիրքորոշումը և այ հիմնավորող փաստարկները: 

Քառաբաժան  

 Դասանյութի յուրացումը ստուգելու նպատակով ուսուցիչն առաջարկում է կազմել 

քառաբաժան՝  տետրի էջը խաչաձև բաժանելով 4 հավասար մասերի: 

Յուրաքանչյուր մասում ուսուցիչն առաջարկում է գրել որոշակի հարց և 

պատասխանել: 

  Աշակերտները բաժանվում են 4- 5 հոգանոց խմբերի: Խմբերը պատասխանում են 

հարցերին, ապա յուրաքանչյուր խումբ ներկայացնում է իր պատասխանները: 

Ամփոփում 

  Ուսուցիչը պետք է նախապես որոշի՝ տվյալ դասի համար ո՞րն է լավագույն 

հնարավոր ավարտը, լուծումների ինչպիսի մակարդակ է ցանկալի, յուրացման 

ինչպիսի խորություն է հնարավոր, ինչպիսի հասկացություններ այս դասից պետք է 

յուրացի աշակերտը: Ի՞նչ եզրակացության պետք է հանգի դասի արդյունքում, ի՞նչ 

խնդիրներ պետք է լուծվեն: 

Դասից հետո 

  Դասից հետո կարելի է հանձնարարել հավելյալ աշխատանք, եթե անհրաժեշտ է: 

Հավելյալ աշխատաք տրվում է մի քանի նպատակով: Աշակերտները 

հնարավորություն են ունենուն աշխատել ինքնուրուն, գործնականում կիրառել 

սովորածը, ընդլայնել իրենց իմացության սահմանները: Դասի պլանի մեջ 

արտադասարանական աշխատանքներ ներառելը թեթևացնում է դասաժամերի 

խտությունը: 

Գլուխ 3 

Դասավանդման փորձը 

                   « Կյանքում ամենաօգտակարը սեփական փորձն է» : 

Վ. Սքոթ  

Ինչպես գիտենք, ուսումնադաստիարակչական աշխատանքների հիմնական և 

կարևորագույն օղակը դասն է: Դասի ժամանակ աշակերտները նպատակասլաց 

աշխատանքով ձեռք են բերում անհրաժեշտ հմտություններ և կարողություններ, 

կրթվում ու դաստիարակվում են: Եվ պատահական չէ, որ հենց այստեղ էլ, 

դասապրոցեսին երևում է ուսուցչի « իսկական դեմքը» , նրա 

մեթոդամանկավարժական ու առարկայական պատրաստության մակարդակը: 

Դասի հաջողված պլանի առկայությունը, ինչպես նշեցինք, անհրաժեշտ հիմք է դասը 

բարձր արդյունավետությամբ վարելու համար, սակայն, ինչ խոսք, որ դա հարցի մի 

կողմն է միայն: Դասի պլանը և դրա իրագործումը ստեղծագործական մի ամբողջ 

գործընթաց է, որում հստկորեն դրսևորվում են ուսուցչի հաջողությունները: 

Արդյունավետ դասերի բնորոշ գծերն են՝ կազմակերպվածությունը, աղափարական 

և դաստիարակչական ուղվածությունը, տեսականի ու գործնականի 

շաղկապվածությունը, հուզականությունն ու կենսառիթմը և այլն: 

Այժմ իմ վարած դասի օրինակով ցույց տանք, թե ինչպե՞ս է հաջողվում, ելնելով 

թեմայի ընձեռած հնարավորություններից, ներառարկայական կապերի 

ապահովման միջոցով զարգացնել աշակերտների ստեղծագործական 

հնարամտությունն ու հետաքրքրությունը ուսումնական նյութի նկատմամբ: 

                               Դասի պլան 

                                     Ամսաթիվ` 19.04.23թ 

Ուսուցչի ազգանուն, անուն- Առարկա- Մաթեմատիկա 

Դասի թեման- Թվանշաններ:Թվանշաններիանվանումները: 

Ուսուցիչ՝Լուսինե Քոչարյան 

Դա

սի 

տես

լակ

անը 

Դասի նպատակը  

 

Կարևոր դրույթները 

Ի՞նչ գիտելիքներ և հմտություններ են մտնում դասի նպատակի մեջ: 

.Ճանաչել թվանշաններըևանվանելդրանք: 

.Հաշվել 10-իսահմանում: 

.Առարկաներիթվինհամապատասխաննշելկետեր: 

 

Դա

սի 

ընթ

ացք

ը, 

մեթ

ոդն

երը 

Գնահատում 

Նկարագրեք ինչպես պետք է չափեք մասնակիցների առաջընթացը կամ դասի 

նպատակի իրականացումը: Կցեք ամենօրյա գնահատումը, որը պետք է լինի 

համաձայնեցված, հավակնոտ, չափելի և իրատեսական:.  

 

●  Ձևավորող գնահատում- /կարմիր,կանաչ,դեղին 

աստղիկներ/ Գործնական, ինքնուրույն/ 

 

Դասի սկիզբ -5ր 

Ի՞նչ են սովորելու աշակերտները: Ինչու՞ է դա կարևոր: Ինչպե՞ս է դա կապվում 

նրանց նախկին գիտելիքների հետ: Ինչպե՞ս են սովորելու: Կատար՛ր հիմա․ ․ ․  

Խթանիչ վարժություն, եթե կա: 

Ուսուցիչըկատարումէ բանավորհաշիվ. 1-10, 10-1, 1-7,  7-1, 5-10, 10-5: 

-Հաշվելու միջոցովասումեն  3,5,8 

թվերիհաջորդ,նախորդթիվը,հարևանթվերը: 

Նոր նյութի ներկայացում15ր. 

 Ի՞նչենսովորումաշակերտները : Ինչպե՞սենսովորումայդնյութը: 

Արդյո՞քայսինֆորմացիանբխումէկարևորդրույթներից: 

Ուսուցիչըգրատախտակինփակցնումէնկարներև առաջադրումհարցեր 

:Հարցինպատասխանումենայնաշակերտները,ումանունըուսուցիչըհանումէ 

անվանականտուփից:Այնուհետևյուրաքանչյուրնկարիտակդնումէհամապա

տասխանթիվը: 

-Ասել,թե՝ 

. քանիկնճիթունիփիղը, 

.քանիթաթունիկատուն, 

.քանիթևունիինքնաթիռը, 

.քանիմատիկունիմեկձեռքը. 

.քանիլարունիկիթառը, 

.քանինոտագիտենք, 

քանիոտքունիսարդը, 

.քանիհարկունիշենքը, 

քանիմատիկունեներկուձեռքը: 

 

Ուսուցիչը ,որպեսզիպարզի,թե արդյոք երեխաներըճանաչումենթվերը, թեոչ 

,կատարումենհետյալառաջադրանքը դասագիրք -տետրում: 

 

 

Ուղղորդված աշխատանք-15ր  

Արդյո՞ք բազմակի հնարավորություն է տրվում աշակերտներին աշխատելու, 

օգտագործելուներկայացվածնորնյութիգիտելիք/հմտությունը: 

Արդյո՞քվարժություններըդասավորվածենհեշտիցդժվար։Արդյո՞քայդ 

աշխատանքը վերահսկվումէ, եւ աշակերտներին տրվում աջակցություն 

կամ ուղղորդումկարեւոր դրույթները յուրացնելու համար : Ինչպես եք 

կազմակերպելու ընկալման ստուգումները։ Ինչ եղանակով եք 

անդրադառնալու սխալներին։Արդյո՞ք ներկայացված նոր նյութը 

նախապատրաստել է աշակերտներինինքնուրույն աշխատելու : Արդյո՞ք կա 

դասը լսելու, մասնակցելու եւ համագործակցելուհստակ ձեւակերպված 

սպասելիքներ։  

Աշխատանք զույգերով.Ուսուցիչըերեխաաներինտալիսէ քարտեր,որոնցվրա տ

րվածէհետևյալառաջադրանքը:Երեխաներնաշխատումենզույգերով. 

նկարումենայնքան 

սիրտ,որքանկետկա շրջանակներում:Կատարվածառաջադրանքը ստուգվում

ևգնահատվումէ 

:Անսխալ աշխատանքըգնահատվումէկարմիր,թերիաշխատանքը՝կանաչ,իսկ

սխալաշխատանքը՝դեղինաստղիկով: 

 

 

Ինքնուրույն աշխատանք-5ր. Ինչպե՞ս է ուսուցիչը հնարավորություն տալիս 

աշակերտներին ինքնուրույն աշխատելու, կիրառելուստացած գիտելիքները 

: Արդյո՞ք ինքնուրույն աշխատանքում ընդգրկված է նպատակին տանող 

բոլոր գիտելիք/ հմտությունները։ Ինչպես են կազմակերպվելու շտկումները։ 

 

Երեխաներնառաջադրանքըկատարումենինքնուրույն: 

Դասի ավարտ  -5ր. 

Ինչպես են աշակերտներըամփոփում եւ ներկայացնում իրենց յուրացրած 

նյութի կարեւորությունը։Ինչպե՞ս է երեւում, որ աշակերտները յուրացրել են 

հիմնական դրույթները եւ հասել դասի նպատակին: Ինչո՞ւ/ինչպես են 

աշակերտները ընդգրկված լինելու։  

 

Ուսուցիչըցույցէտալիս թվանշաններով քարտեր,երեխաներնասումեն,թեորթ

իվնէպատկերված քարտիմեջ: 

Տնային աշխատանք, եթե նախատեսվում է։-Առաջին դասարանուն տնային 

աշխատանք չի հանձնարարվում: 

                                              Եզրակացություն 

Պլանը համակարգված, տրամաբանորեն միմյանց շաղկապված գրառում է, որը 

ներառում է դասի ներքին տրամաբանության շարադրանքը, անհրաժեշտ 

մեջբերումներն ու օրինակները, նախատեսվող աշխատանքների հստակությունն ու 

հակիրճությունը: Դասի պլանը մեթոդական մշակում է. այն ուսուցչի 

ստեղծագործական աշխատանքն է, նրա տքնության պտուղը, որ ստեղծվում է 

երբեմն հաճելի անակնկալով, երբեմն էլ`անքուն գիշերների գնով:Ի վերջո 

դասապլանը դպրոցի վարչակազմի մեծագույն հետաքրքրությունն է ուսուցչի 

աշխատանքի նկատմամբ, որի միջոցով պարզվում են նրա հաջողություններն ու 

հանդիպած դժվարություններ և այս ճանապարհով հետագա համագործակցության 

ու մեթոդական աշխատանք կազմակերպելու առարկա են դառնում: 

Դասի ճիշտ պլանավորումը կարելի է համարել ուսուցչի մասնագիտական 

որակներից մեկը: Դասի պլանավորման եղանակների կամ մեթոդների ճիշտ 

ընտրությունը և մանկավարժական հնարքները կօգնեն ուսուցչին հասնել 

սահմանված նպատակներին: Դասի պլանն անհրաժեշտ է կազմել այնպես, որ 

ուսուցման պլանավորվող արդյունքները շոշափելի ազդեցություն ունենան 

ուսուցման որակի բարձրացման վրա և առավել արդյունավետ իրացնեն 

ուսումնական ծրագրի հնարավորությունները: Դասի ճիշտ պլանավորումը 

հնարավորություն է տալիս ուսուցչին առավել կանոնակարգված դասի 

կազմակերպում`ճիշտ կազմակերպելու դասի անցկացման քայլերի 

հաջորդականությունը: 

  Առանց արդյունավետ դասի պլանավորման ուսուցիչը դատապարտված է 

ձախողման: 

